
Izdvojeno, Press, Vijesti

Policijski službenici Uprave policije Ministarstva unutrašnjih poslova Tuzlanskog kantona su
poduzimajući planske aktivnosti na suzbijanju i sprečavanju krivičnih djela u vezi sa zloupotrebom
opojnih droga, nedozvoljenog držanja oružja i eksplozivnih sredstava, kao i imovinskih delikata, te
drugih krivičnih dijela i prekršaja, u dane 19. i 20.06.2023.godine na više lokacija Tuzlanskog kantona
(Tuzla, Živinice, Banovići i Lukavac), postupajući po naredbama nadležnih sudova, a pod nadzorom
Kantonalnog tužilaštva Tuzlanskog kantona izvršili pretresanje na više lokacija, i to stambenih objekata,
putničkih motornih vozila i lica.
Prilikom pretresanja, pronađeni su i oduzeti predmeti koji se dovode u vezi sa počinjenjem gore
navedenih krivičnih djela i to: neutvrđena količina bijele praškaste materije koja svojim izgledom asocira
na opojnu drogu, 17 komada puščane municije i 32 komada pištoljske municije, jedna automatska pušku
M-56 sa pripadajućim okvirom i municijom kalibra 7,62mm, jedna poluautomatska pušku, jedna pušku
M-48, jedna vazdušna puška marke „Slavia 624“, jedno pakovanje od prozirne PVC folije sa sadržajem
biljne materije koja asocira na opojnu drogu, jedno pakovanje od prozirne PVC folije u kojem se nalazilo
6 manjih pakovanja sa sadržajem biljne materije koja asocira na opojnu drogu, jedno veće pakovanje od
prozirne PVC folije sa sadržajem biljne materije koja asocira na opojnu drogu, jedna ručno motana
cigareta tzv „Joint“ sa sadržajem biljne materije koja asocira na opojnu drogu,  jedno pakovanje od
prozirne PVC folije u kojem se nalaze 2 veća i 3 manja pakovanja sa sadržajem bijele materije koja
asocira na opojnu drogu, dva manja pakovanja od prozirne PVC folije sa sadržajem bijele materije koja
asocira na opojnu drogu, jedna PVC bočica crne boje u kojoj se nalazi jedno pakovanje sa sadržajem
bijele matrije koja asocira na opojnu drogu, jedna digitalna vaga sa natpisom “CHWARES”, jedna PVC
vrećica sa sadržajem biljne materije koja asocira na opojnu drogu, jedna digitalna vaga, sive boje NN
marke, jedna grinder-drobilica sa ostacima biljne materije koja asocira na opojnu drogu kao i drugi
predmeti koji mogu poslužiti kao dokaz u kasnijem postupku.
O rezulatatima izvršenih pretresanja, obaviješteni su postupajući tužitelji Kantonalnog tužilaštva
Tuzlanskog kantona, kao i nadležni sudovi, a rad na dokumentovanju krivičnih djela biće nastavljen i u
narednom periodu, o čemu će u skladu sa Zakonom o krivičnom postupku, Kantonalnom tužilaštvu
Tuzlanskog kantona biti dostavljeni odgovarajući Izvještaji.

